
Язвавая хвароба страўніка шырока распаўсюджана ва ўмовах свінагадоўчых 
гаспадарак з прамысловай тэхналогіяй вытворчасці. Язвавая хвароба прыводзіць да 
значных эканамічных страт. Узнікненне язвавай хваробы ў свіней абумоўліваецца 
асаблівасцямі будовы іх страўніка. Адсутнасць агульнапрынятай схемы паслязарэзнай 
дыягностыкі абцяжарвае кантроль за распаўсюджваннем язвавай хваробы, 
своечасовую распрацоўку і правядзенне лячэбна-прафілактычных мерапрыемстваў. 
Даследаванні па бальнай (індэкснай) ацэнцы паражэнняў страўніка пры язвавай хваробе 
праводзіліся ва ўмовах мясаперапрацоўчых прадпрыемстваў Мінскай вобласці Рэспублікі 
Беларусь. Усяго было агледжана 350 страўнікi свінаматак розных узростаў і 
фізіялагічных станаў. Усталявана лакалізацыя язвавых паражэнняў у беззалозiстай 
страваводнай частцы страўніка. Было вызначана, што 10-бальная шкала дазваляе 
выразна вылучыць паразы страўніка рознай ступені інтэнсіўнасці. Нармальная 
структура страўніка адпавядала індэксу «0». Індэксы 1–3 характарызаваліся 
арагавеннем рознай ступені. Самае лёгкае арагавенне слізізневай абалонкі было 
аднесена да індэкса «1». Десквамацiя эпітэлія і ўтварэнне эрозій розных памераў. было 
тыповым для індэксаў 4–5. Індэкс «5» характарызаваўся дыяметрам эрозii звыш 0,5 см. 
Індэксы паразы з iндэксамi 6–8 характарызаваліся адкрытымi дэфектамi слізневай 
абалонкі страўніка (ран, язваў) розных памераў. Невялікія памеры язваў былі 
характэрнымi для індэкса «6». Разрастанне злучальнай тканіны ў вобласці ульцерацыi 
прыводзіла да звужэння прасвету стрававода: умеранаму (індэкс 9) і значнаму (індэкс 
10). Праведзеныя даследаванні паказалі магчымасць выкарыстання 10-бальнай градацыі 
пашкоджанняў слізневай абалонкі страўніка для послязарэзай дыягностыкі язвавай 
хваробы ва ўмовах свінагадоўчых гаспадарак Рэспублікі Беларусь. Улiчваючы, што 
62,1 % вызначаных пашкоджанняў з'яўляюцца не ўласна язвамi, а раннiмi стадыямi 
развiцця язвавай хваробы страўнiка, iснуе магчымасць перадухiлення яе развiцця на 
раннiх стадыях. 

Ключавыя словы: язва страўнiка, пасмяротная дыягностыка, страваводная 
(беззалозiстая) часка страўнiка, арагавенне (кератынiзацыя), эрозiя, iндэксы. 

Yazvavaya khvaroba straynika shyroka raspaysyuzhana va ymovakh svinagadoychyh 
gaspadarak z prayslovay tehnalogiyay vytvorchastsi. Yazvavaya khvaroba pryvodzits da 
znachnykh ekanamichnykh strat. Uzniknenne yazvavay khvaroby y sviney abumoylivaetstsa 
asablivastsyami budovyh straynika. Adsutnasts agulnaprynyatay schemes paslyazareznay 
dyyagnostyki abtsyazharvaye kantrol for raspaysyujvannem yazvavay khvaroby, 
svoechasovuyu raspratsoyku i pravyadzenne lyachebna-prafilaktychnykh merapryemstvay. 
Dasledavanni pa balnai (indeksnai) acentsy parazhenniai straynika pry yazvavai khvarobe 
pravodzilisya va ymovakh myasapratsoychyh pradpryemstvay Minskay voblastsi Respubliki 



308 
 

Belarus. Usyago was aglezhana 350 strayniki svinamatak roznykh uzrostay i fiziyalagichnykh 
stanay. Ustyavana lakalizatsia yazvavykh parazhennyay u bezzalozistay stravavodnay chasttsy 
straynika. It was determined that the 10-point scale was dazvalyaye expressivny vyluchyts 
parazy straynika roznay stepi intensiynasci. The narmal structure of the straynik adpavyadala 
indexu "0". Indexy 1-3 charaktaryzavalisya aragavennem roznai stepeni. Samae legkae 
aragavenne sliziznevai abalonki was adnesena da indexa "1". Desquamacia epitelia i 
ytvarenne erosii roznykh pameray. it was typical for indexay 4–5. Index "5" 
charaktaryzavaysya dyametram erosii zvysh 0.5 cm. Indeksy parazy z indeksami 6–
8 kharaktaryzavalisya adkrytymi defektami sliznevay abalonki straynika (ran, yazvay) roznykh 
pameray. Nevyalikiya pamery yazvay byli kharakternymi for indeks "6". Razrastane zluchalnay 
fabricyny voblastsi ulceratsi pryvodzila da zvuzhennya prasvetu stravavoda: umeranamu 
(index 9) i znachnamu (index 10). Pravozenyya dasledavanni pakazali magchymasts 
vykarystannya 10-balnai gradatsi pashkojannyai sliznevai abalonki straynika for poslyazarezai 
dyagnostyki yazvavai khvaroby va ymovakh svinagadoychyh gaspadarak Respubliki Belarus. 
Ulichvayuchy, shto 62,1 % vysnachanyh pashkojannyay z'aylyayutstsa not shlasna yazvami, 
and rannimi studyami razvitstsa yazvavay khvaroby straynika, isnue magchymast 
peradukhilennya yae razvitstsa on rannikh stadyakh. 

Key words: ulcer straynika, pasmyarotnaya dyagnostyka, stravavodnaya (bezzalozistaya) 
chaska straynika, aragavenne (keratynizatsia), erosia, indeksy. 

 

Уводзiны. За апошнія гады ў айчыннай свінагадоўлі адбыліся 
вялікія змены, звязаныя з інтэнсіфікацыяй галіны праз новыя 
тэхналогіі, імпарт жывёл і генетычнага матэрыялаў, удасканальванне 
кармавой базы, сістэм і тэхналогій кармлення. Сучасныя 
высокапрадукцыйныя жывёлы адначасова з'яўляюцца і досыць 
патрабавальнымі да ўмоў кармлення і ўтрымання. Асноўная задача 
спецыялістаў на месцах складаецца ў тым, каб забяспечыць, выканаць і 
падтрымаць дадзеныя патрабаванні, з мэтай забеспячэння 
максімальнай прадукцыйнасці жывёл. Невыконванне гэтых 
патрабаванняў – шлях да ўзнiкнення хвароб свiнняў. Гэтыя хваробы, у 
сваю чаргу, шлях да нiзкай прадукцыйнасцi i рэнтабельнасцi жывёл. 

Часцяком прафiлактыка хвароб жывёл ажыццяўляецца праз 
выкарастанне лекавых i бiялагiчных прэпаратаў. Гэта ў некаторай 
ступенi стрымлiвае iнфекцыйныя i iнвазiйныя хваробы. Аднак ва 
ўмовах інтэнсіфікацыі галіны недастатковая ўвага спецыялістамі 
надаецца менавiта прафiлактыцы унутраных незаразных хвароб 
свiнняў, якія значна стрымліваюць прадуктыўнасць і тым самым 
ўплываюць на эканамічную эфектыўнасць прадпрыемстваў.  

Адна з такіх хвароб – язвавая хвароба страўніка. Большасць 
навукоўцаў і практычных працаўнiкоў свiнагадоўлi мяркуюць, што 
павелічэнне распаўсюджвання страўнікавай язвы з пачатку 1950-х 
гадоў было звязана з менавiта з інтэнсіфікацыяй вытворчасці свінiны. 
Напрыклад, у тыя гады ўзнiкла «тонкае» драбненне зерня ў 
камбiкармах і iх грануляванне, развіццё генетыкі на павялiчэнне 

масавых паказчыкаў, павялічэнне шчыльнасці пасадкі жывёл у 
памяшканнях. Далейшы працяг інтэнсіфікацыі на працягу апошніх 
дзесяцігоддзяў суправаджаўся далейшым ростам праявы язвавай 
хваробы ў статках свiнняў [1, 2, 3].  

Прыкметы язвавай хваробы страўнiка вызначаюцца ў свінняў усіх 
узростаў [3, 4, 5], але найбольшай ступенi ў жывёл пасля шасцi тыдняў 
жыцця [4].  

Язва страўніка можа прывесці да змяншэння спажывання кармоў, 
зніжэнне сутачнага прыбаўлення масы цела, і нават раптоўнай смерці 
[6, 7, 8]. У сукупнасцi ўсё гэта вядзе да значных эканамічных страт. З 
усiх тэхналагiчных i полава-ўзроставых групп свiнняў свiнаматкi 
маюць больш высокую распаўсюджанасць язвавай хваробы страўніка, 
чым у групы адкорму, верагодна, з-за даўжэйшай працягласцi жыцця, 
чым у забойных свінняў. 

Нягледзячы на гэта, дагэтуль застаюцца недастаткова 
распрацаванымi пытаннi прыжыццёвай дыягностыкi язвы страўнiка. 
Таму ў практыцы часцяком мэтазгоднай можа быць пасмяротная 
(паслязарэзная) дыягностыка. Аднак разам з гэтым узнiкае пытанне 
вызначэння ступенi цяжару i распаўсюджанасцi хваробы ў статку. 
Наяўнасць такога вызначэння будзе спрыяць па-першае, 
абгрунтаванню неабходнасцi распрацоўкi цi прафiлактычных, цi ўжо 
лячэбных мерапрыемстваў, а па-другое, пошуку эфектыўных сродкаў, 
якiя будуць найбольш эфектыўнымi ў дадзенай сiтуацыi. 

Варта адзначыць, што на дадзены момант у практыкуючых 
ветэрынарных урачоў адсутнічаюць якія-небудзь рэкамендацыі і 
інструкцыі па паслязарэзнай дыягностыцы. Гэтыя iнструкцыi павiнны 
будавацца па прыкладзе паслязарэзнай дыягностыкi ацэнкi стану 
парэнхімы лёгкіх па метадзе Мадека або SPES i мець выразна 
выкрэсленыя крытэрыi з iх лiчбавай адзнакай.  

Мэтай нашай працы стаў пошук крытэрыяў паслязарэзнай 
дыягностыкi язвавай хваробы страўнiка i лiчбавая (iндэксная) ацэнка 
ступенi цяжару хваробы, адаптацыя і ацэнка магчымасці ўжывання ва 
ўмовах свінагадоўчых гаспадарак Рэспублікі Беларусь iндэкснай 
методыкі паслязарэзнай ацэнкі страўнікаў свіней. 

Асноўная частка. Схільнасць свіней да язвавай хваробы крыецца ў 
тым ліку, у будынку іх страўніка. Страўнік у свінні – гэта мышачны 
орган, адказны за захоўванне змесціва з наступным ініцыяванне, 
распаду пажыўных рэчываў, і прапусканне змесціва ў 12-пястную 
кішку. Асноўная секреторная функцыя страўніка – гэта вытворчасць 

салянай кіслаты, неабходнай для пераварвання бялку ў кіслай 
асяроддзі. Саляная кіслата таксама выконвае ахоўную функцыю 
шляхам прадухілення росту бактэрый і іншых хваробатворных 
агентаў.  

Страўнік свінні складаецца з чатырох асобных абласцей, якія 
ўключаюць у сябе страваводны (беззалозiстая), сардэчную, 
фундальную і пiларычную (залозiстая) вобласці. Страваводная 
вобласць размешчана ля ўваходу ў страўнік з боку стрававода і 
з'яўляецца яго незалезiстым пашырэннем. Гэтая вобласць страўніка не 
сэкратуе стрававальных ферментаў. У свiнняў, у адрозненнi ад 
чалавека, язвы найчасцей утвараецца ў больш неабароненай 
незалозiстай вобластi страўнiка, якая ўтворана шматслойным плоскiм 
эпiтэлiем, якi знаходзiцца вакол адтулiны стрававода, i нашмат радзей 
у залозiстых участках [9, 10]. 

Методыка паслязарэзнай ацэнкі страўнікаў свінняў можа 
грунтавацца на 10-бальнай індэкснай ацэнцы паражэнняў у вобласці 
яго страваводнай часткі: 0 – страўнік у норме, 1–3 – наяўнасць 
арагавення (кератынiзацыi), 4–5 – наяўнасць эрозій, 6–8 – выяўленне 
раневых пашкоджанняў (выязваўлення) і / альбо шнараў ад ран, 9–10 – 
звужэнне (стрыкцыя) страваводнай часткі страўнiка.  

Для апрабацыi iндэкснай ацэнкi i вызначэння ступенi 
распаўсюджвання язвавай хваробы сярод свiнаматак пасля iх зарэзу ва 
ўмовах мясаперапрацоўчых прадпрыемстваў Мінскай вобласці 
Рэспублікі Беларусь быў праведзены агляд 350 страўнікаў свінаматак 
розных узростаў і фізіялагічных станаў. 

Ва ўсiх выпадках праводзiўся макраскапiчны агляд страўнiкаў, 
вызначэнне наяўнасцi пашкоджанняў i iх вымярэннi. 

Пасля агляду 350 страўнiкаў свiнаматак язваввыя пашкоджаннi той 
цi iншай ступенi былi вызначаны ў 272 органах (77,7 %). Ва ўсiх 
страўнiках язвы, эрозi цi ўчасткi арагавення лакалiзавалiся ў 
страваводнай вобласцi. 

Пры выяўленнi дынамікі развіцця язвавай хваробы страўніка ў 
свінняў (страваводны часткі) і яе індэкснай ацэнкі досыць выразна 
вызначалiся стадыi у развiццi язвавай хваробы, якiя былi пазначаны 
iндэксамi (лiчбамi) ад 0 да 10. 

У страўнiку пры індэксе «0» негатыўных зменаў вызначана не 
было: страўнік у «норме», страваводная частка страўніка светлая, 
глянцавая, гладкая і эластычная.  

Нязначныя пашкоджаннi былi вызначаны пры індэксе «1». На 
слiзневай абалонцы адзначалася лёгкае арагавенне страваводнай часткі 
страўніка. Лопасцевыя наватворы слізневай абалонкі мелi даўжыню 
менш за 1 мм.  

Пры індэксе «2» адбывалася арагавенне страваводнай часткі 
страўніка. У слізневай абалонцы выяўлялiся лопасцевыя ўтварэннi 
даўжынёй 1–3 мм. Пры гэтым слізневая абалонка страваводнай частцы 
стала больш шчыльнай і патоўшчанай, а таксама шурпатай.  

Моцнае арагавенне страваводнай часткі страўніка было тыпiчным 
для індэкса «3» (мал. 1).  

 

 
 
 
 
 
 
 
 
 
 
 
 
 
 

М ал .  1 . Арагавенне страваводнай часткi страўнiка (iндэкс «3») 
 

Велiчыня лопасцевых утварэнняў у слізневай абалонцы была 
больш чым 3 мм. Пры гэтым слізневая абалонка страваводнай частцы 
рабiлася яшчэ больш шчыльнай і патоўшчанай, шурпатай. Эпітэлій на 
мяжы пераходу страваводны часткі ў залозiстую лёгка адслойваўся. На 
гэтых месцах вызначалiся эрозіi, якiя становяцца перадумовай 
узгiкнення язвы. 

Для індэкса «4» былi характэрныя эрозіi меньш за 0,5 см у 
дыяметры. Ахоўны слізнёвы пласт знікае, тым самым забяспечваючы 
прамы доступ да ніжэйлеглай і адчувальнай тканіны. Для індэкса «5» 
тыповымi былi таксама эрозii, але iх памер перавышаў 0,5 см у 
дыяметры. Эрозіі слізнёвай абалонкi ўяўлялi сабой павярхоўны яе 
дэфект, які распаўсюджваўся толькі ў межах уласна слізістага пласта 
без паразы падслізістага і мышачнага слаёў. Памер іх вагаўся ад 2–
5 мм да некалькіх сантыметраў (мал. 2). 

М ал .  2 .  Эрозii слiзневай абалонкi (iндэкс «5)» 
 

Невялікія паверхневыя язвы (<½ см) вызначалiся пры індэксе «6». 
Гэтыя ўтварэннi па сваёй сутнасцi ўяўляюць мяккае рубцаванне. 
Дадзены дэфект пранікаў да ўласна мышачнага пласта слізнёвай 
абалонкі.  

Язвы сярэдніх памераў (0,5–2,0 см) былi характэрнымi для 
пашкоджванняў з iндэксам «7». Гэтыя ўтварэннi ў адрозненнi ад эрозiй 
мелі вялікую глыбіню, рубцаванне, з наяўнасцю мяккага фібрознага 
кальца (неэластычная злучальная тканіна). Дно вострых паверхневых 
ульцерацiй было шурпатым, ад ружовага да чырвонага колеру, 
пакрыта слізнева-фiбрынозным налётам. Пасля адрыньвання 
некратычных мас на дне язвы былі бачныя трамбiраваныя або 
раскрытыя сасуды. 

Пашкоджаннi з iндэксам «8» характарызавалiся вялікімi язвамi 
(> 2 см) ці крыху меньшымi ранамi, глыбокiмi або ўжо рубцаванымi з 
характэрным фіброзным кальцом (утварэнне няпругкай злучальнай 
тканіны). Дно вострых паверхневых ульцерацiй не адрознiвалася ад 
падобных, вызначаных для iндэкса «7». 

Язвавая хвароба страўнiка, пашкоджаннi пры якой былi пазначаны 
iндэксам «9», характарызавалiся ўзнiкненнем рубцовай тканіны, што ў 
наступным прыводзіць да звужэння вусця страваводны часткі 
страўніка. Дыяметр страваводнай адтуліны ва ўсіх выпадках быў 
больш за ½ см у дыяметры (мал. 3). 

Мал. 3. Утварэнне рубцовай тканкi i звужэнне вусця страўнiка 
 

Нарэшце, індэкс «10» характарызаваўся ўтварэннем рубцовай 
тканкi з моцным звужэннем вусця стрававода пры ўваходзе ў страўнік. 
Дыяметр страваводнай адтуліны звужаўся і складаў менш за ½ см ва 
ўсіх выпадках. Звужэнне (стэноз) за кошт рубцовай тканіны было 
неэластычным і сціскалася. 

Колькасць пашкоджанняў страўнiка ў свiнаматак у залежнасцi ад 
iндэкснай ацэнкi прыведзены ў табл. 1. 

 

Таблiца  1 .  Iндэксы пашкоджанняў страўнiкаў у свiнаматак 
 

Iндэкс Колькасць свiнаматак % ад агульнай колькасцi 
1 46 16,9 
2 54 19,9 
3 25 9,2 
4 29 10,7 
5 15 5,5 
6 27 9,9 
7 26 9,6 
8 19 7,0 
9 17 6,3 

10 14 5,1 
 

Як сведчаць дадзеныя таблiцы, уласна язвавыя пашкоджаннi (iнд-
эксы 6–10) былi вызначаны ў 37,9 % выпдакаў. Астатнiя 62,1 % – кера-
тынiзацыя i эрозii рознай ступенi цяжкасцi. Гэта значыць, што ўздзе-

янне на раннiя стадыi хваробы дазволiць эфектыўна прафiлактаваць 
язвавую хваробу страўнiка, перадухiлiць парушэннi стрававання, 
зменьшыць непрадукцыйнае выбыццё свiнаматак. 

Заключэнне. Распрацаваная методыка iндэкснай ацэнкi ступенi 
пашкоджанняў пры язвавай хваробе дазволiла высветлiць, што 
большая частка ўтварэнняў у страўнiку адносiцца да раннiх стадый 
развiцця паталагiчнага працэсу. Улiчваючы адсутнасць ў дадзены 
момант у ветэрынарных урачоў на вытворчасцi метадаў прыжыццёвай 
дыягностыкi язвавай хваробы страўніка, прапанаваная намi 
адаптаванная методыка паслязарэзнай ацэнкi страўнікаў свiнняў 
дазволiць спецыялiстам весцi больш дакладны ўлік прычiн выбыцця i 
выбракоўкi жывёл. У далейшым гэта дазволiць распрацаваць больш 
эфектыўныя схемы лячэбна-прафiлактычных мерапрыемстваў супраць 
язвавай хваробы страўніка ў свiнаматак. 

